
PENYATA KORPORAT

Segala puji dan syukur dipanjatkan ke hadrat Allah WAKAF KORPORAT & DANA KEAHLIAN
SWT, serta selawat dan salam ke atas Nabi
Muhammad SAW. Dengan izin-Nya, Kumpulan
AWQAF Holdings Berhad (AWQAF) telah dapat
meneruskan objektif dan agenda dalam
melaksanakan amanah pengurusan aset dan
pelaburan melalui dana keahlian yang telah
diwakafkan. Ini  sekaligus memperkukuhkan
peranan AWQAF sebagal pemacu utama institusi
Wakaf Korporat negara.

Perkembangan wakaf di Malaysia pada tahun
2023/24 menunjukkan langkah-langkah penting
vang diambil oleh kerajaan dan sektor swasta
untuk memanfaatkan instrumen wakaf dalam
memacu pembangunan ekonomi. Perdana
Menteri, Datuk Seri Anwar Ibrahim, dalam
ucapannya semasa Majlis Sambutan Bulan Wakaf
Kebangsaan 2023, menyeru penglibatan syarikat
swasta dan GLC dalam memperluas aktiviti wakaf.
Beliau menegaskan bahawa wakaf bukan hanya
berkisar kepada projek keagamaan seperti
pembinaan masjid, tetapi juga perlu diterapkan
dalam sektor komersial untuk mencapai keadilan
ekonomi yang lebih inklusif.

Tahun 2023 menandakan satu lagi tahun
pencapaian yang penting, di mana AWQAF terus
berkembang melalui pelaburan wakaf strategik
dan pemerkasaan sektor-sektor yang penting bagi
pembangunan sosioekonomi umat Islam.
Keutamaan AWQAF pada tahun 2023 adalah
memperlihatkan komitmen berterusan dalam
memastikan kestabilan kewangan dan kelestarian
operasinya. Walaupun 2023 masih dipengaruhi
oleh ketidaktentuan ekonomi global, AWQAF
berjaya memperkukuhkan davya tahan
kewangannya dan memperluaskan portfolionya
dengan memberi tumpuan kepada bidang
kesihatan, pendidikan, hartanah, dan teknologi
digital.

Kerajaan juga menggalakkan inovasi dalam
pengurusan wakaf melalui inisiatif Wakaf Madani,
yvang bertujuan untuk menjadikan wakaf sebagai
sektor ekonomi ketiga negara, selepas kerajaan
dan swasta. Model ini menekankan konsep
pembangunan berteraskan wakaf korporat yang
memanfaatkan aset dan pelaburan strategik untuk
mengurangkan jurang ekonomi dalam kalangan
rakyat.

Institusi-institusi wakaf korporat di Malaysia telah
memainkan peranan penting dalam
mengembangkan nilai aset wakaf korporat, yang
kini telah mencecah Ilebih RM15 bilion. Ini
menunjukkan bahawa kerjasama antara sektor
swasta dan wakaf mampu membawa impak besar
kepada pembangunan sosio-ekonomi Ummah di
Malaysia.

Sebagai peneraju institusi wakaf korporat,
AWQAF menumpukan usaha untuk
memanfaatkan kekuatan ekonomi yang
dibangunkan melalui dana wakaf dan keahlian
yvang telah diuruskan secara teliti sejak bertahun-
tahun. Dengan prinsip magasid syariah sebagai
teras, pelaburan dan projek yang dilaksanakan
bukan  sahaja bertujuan untuk  mencapai
keuntungan, tetapi juga memberi impak sosial
vang signifikan kepada komuniti, terutamanya
dalam membangunkan modal iInsan  dan
meningkatkan kesejahteraan masyarakat.

Sebagai salah satu institusi wakaf korporat,
AWQAF mengamalkan prinsip bahawa aset wakaf
perlu diurus secara profesional dengan fokus
jangka panjang untuk meningkatkan nilai ekonomi.

Dalam konteks ini, AWQAF menumpukan kepada
usaha ekonomi dan keusahawanan melalui
kerjasama dengan pelbagai institusi, termasuk
kerajaan dan syarikat swasta, untuk menggalakkan
penyertaan orang awam dan sektor swasta dalam
menyokong pembangunan ekosistem wakaf.

Alhamdulillah, sepanjang tahun 2023, penerimaan
dana Kumpulan AWQAF pada 31 Disember 2023
adalah sebanyak RM13,079,960.27, laitu
pertambahan sebanyak RM46,963.08 sepanjang
tahun 2023. Jumlah dana Kumpulan AWQAF dan
ahli terkini sehingga 31 0Ogos 2024 adalah
sebanyak RM13,271,176.87 dengan penyumbang
pewakaf seramai 3,452, terdiri daripada 728 Ahli
dan 2,692 penyumbang Asas. AWQAF telah
melaksanakan banyak inisiatif sepanjang tahun
2023 untuk menarik minat lebih ramai ahli baru
dan menggalakkan penyumbang asas
meningkatkan penyertaan mereka. Pihak
pengurusan secara proaktif menghubungi ahli-ahli
sedia ada melalui pelbagai saluran komunikasi
bagi memupuk kesedaran tentang pentingnya
menambah saham keahlian. Langkah ini bertujuan
mengubah status mereka daripada hanya sebagai
oenyumbang asas kepada ahli Hadid ke atas yang
ayak mengundi, sekaligus memberi mereka lebih
kuasa dalam menentukan hala tuju organisasi.
Usaha-usaha NI bertujuan memastikan
pertumbuhan yang berterusan, bukan sahaja dari
segi dana tetapi juga dalam memperkasa ahli
untuk terlibat lebih aktif dalam pembangunan
AWQAF.

AWQAF juga terus menekankan amalan korporat
yvyang bertanggungjawab dan beretika dalam
setiap aspek operasinya. Pendekatan ini termasuk
tadbir urus korporat yang mantap, dengan
memastikan bahawa setiap keputusan pelaburan
dibuat dengan berhati-hati dan selaras dengan
prinsip-prinsip syariah. AWQAF juga komited
untuk meningkatkan transparensi dalam
pengurusan dana wakaf, memastikan bahawa
semua pihak berkepentingan mendapat akses
kepada maklumat yang jelas dan tepat mengenai
pelaburan dan penggunaan dana.

AWQAF meneruskan inisiatif untuk memperkukuh
tadbir urus dan mengoptimumkan proses dalaman
bagi memastikan semua operasi berjalan dengan
lancar dan efisien.

INni termasuk penggunaan teknologi digital untuk
mempercepatkan proses dokumentasi dan
laporan, serta pengenalan sistem pengurusan
risiko yang lebih kukuh bagi mengenal pasti dan
mengurangkan risiko dalam pelaburan.

KEDUDUKAN KEWANGAN & PELABURAN
BAGI TAHUN 2023

Kewangan Kumpulan AWOQAF

Tahun 2023 merupakan tahun yang penuh
cabaran disebabkan ketidaktentuan ekonomi
global. Namun, Kumpulan AWQAF Dberjaya

mencatatkan pendapatan sebanyak RM5,007,63]1,
menunjukkan  peningkatan sebanyak 34.3%
berbanding tahun kewangan 2022. Pendapatan
tahun 2023 terdiri daripada RM3,375,260 (67.4%)
daripada pengurusan Sekolah Antarabangsa Al-
Hamra, RM1,276,036 (25.4%) daripada pusat
kecergasan CURVES, dan RM356,335 (7.2%)
daripada aktiviti pelaburan lain.

IEYJURRAY =

Kumpulan AWQAF mencatatkan keuntungan
kasar sebanyak RM2,721,354 selepas menolak kos
perkhidmatan sebanyak RM2,286,277, dengan
margin keuntungan kasar meningkat sebanyak
27.8% berbanding tahun kewangan 2022.

AHB Wellness Sdn  Bhd: CURVES - Pusat
Kecergasan Wanita
AHB Wellness Sdn. Bhd. (AHBWSB)

menunjukkan prestasi kewangan yang kukuh
pada tahun berakhir 31 Disember 2023.
Pendapatan sebanyak RMI1.276 juta diperoleh
terutamanya daripada yuran langganan pusat
kecergasan khas untuk wanita.

| 3

BNT NI NI DN D ZNT D NT D aNT D ANT NS T ZANT DN DZANT DN TN DN D ZNT D ANT AN
BB BRI BIIXBEIDRAIRRS

NN K NI N NEE NI NEK NEK NIK NI NEK NI K NKK

l;‘\IAl.IMI.IMI l;\‘IAl.l;\‘lAl



R TR TR TR TR TR KR TR AR TR R DR TR TR TR TR KR R

O
uvat-.;vat-_;\‘a:t-.;\‘a:t-_;vat-.;va?-_;vat-_;VZt-.;va_u\‘a_

Dengan kos jualan dan perkhidmatan berjumlah
RM407,962, keuntungan kasar syarikat mencapai
RM868,452.

AHBWSB berjaya mencapai keuntungan sebelum
cukai sebanyak RM212,369, berbanding kerugian
RM4,551 pada tahun sebelumnya. Selepas
peruntukan cukal sebanyak RMA48,700,
keuntungan bersih syarikat adalah RM163,669.
Peningkatan ini menunjukkan pemulihan yang
kukuh dalam operasi syarikat, disokong oleh

nengurusan kos yang berkesan dan pertumbuhan
nendapatan.

Pada akhir tahun kewangan 2023, syarikat
mengekalkan kedudukan kewangan yang stabil
dengan aset bukan semasa bernilai RM584,091.
Pengurusan tunai yang baik menghasilkan aliran
tunai bersih daripada aktiviti operasi sebanyak
RM591,478, satu pencapaian penting bagi
kelestarian operasi syarikat. Secara keseluruhan,
AHBWSB mencatatkan peningkatan dalam semua
aspek prestasi kewangan, menunjukkan
keupayaan untuk mengurus kos dengan baik dan
terus berkembang dalam industri kecergasan dan
kesihatan.

AWQOQAF Education Sdn Bhd: Sekolah
Antarabangsa Al-Hamra
AWQAF Education Sdn Bhd (AESB) terus

menunjukkan perkembangan positif dalam bidang
pendidikan sepanjang tahun kewangan berakhir 31
Disember 2023. Syarikat, yang berfokus kepada
oengurusan Sekolah Antarabangsa Al-Hamra dan
oendidikan, berjaya mencatatkan pendapatan
sebanyak RM3.37 juta, meningkat berbanding
RM2.98 juta pada tahun sebelumnya.

Peningkatan ini mencerminkan kejayaan syarikat
dalam menarik minat lebih ramai pelajar serta
meneroka peluang komersial dalam pasaran
pendidikan.

Dari segi kos operasi, kos jualan dan perkhidmatan
mencatatkan jumlah sebanyak RM1.70 juta,
meningkat sedikit daripada RM1.44 juta pada
tahun 2022. Ini menunjukkan pengurusan kos yang
bailk dalam mengendalikan operasi, walaupun
syarikat sedang menghadapi cabaran dalam
pasaran yang kompetitif. Walau bagaimanapun,
perbelanjaan pentadbiran meningkat kepada

RM1.10 juta berbanding RM821,345 pada tahun
sebelumnya, akibat pelaburan dalam warga
pendidik  tambahan  vyang berkualiti bagi

menyediakan perkhidmatan pendidikan berkualiti
tinggi dan menyokong pertumbuhan perniagaan.

Di samping itu, syarikat sedang menilai beberapa
langkah untuk mengurangkan kos, terutamanya
dari segi sewaan bangunan. Ini termasuk
pertimbangan untuk mengoptimumkan ruang
yang disewa dan meninjau lokasi alternatif yang
lebih menjimatkan. Langkah ini diharapkan dapat
mengurangkan perbelanjaan tetap dan
memperkukuhkan aliran tunai syarikat.

Di sebalik peningkatan pendapatan, AESB masih
mengalami kerugian bersih sebanyak RM1.00 juta
pada tahun 2023, berbanding RM417,099 pada
tahun 2022. Kurangan ini berpunca daripada
peningkatan kos operasi dan kredit yang kurang
memuaskan.

Dalam menghadapi cabaran ini, AESB kekal
komited untuk memperkukuhkan kedudukan
Kkewangannya melalui pelbagai inisiatif strategik.
ni  termasuk menambah baik struktur Kkos,
memperkukuh usaha pemasaran, serta meneroka
peluang kerjasama dengan institusi pendidikan
antarabangsa.

Secara keseluruhan, walaupun berhadapan
dengan cabaran kewangan, AESB menunjukkan
potensi pertumbuhan melalui peningkatan
pendapatan dan penambahbaikan dalam operasi.

Damai Senior Care Centre dan Lain-lain Aktiviti
Pelaburan

Kumpulan AWQAF telah memulakan
perkhidmatan pusat jagaan warga emas di Jalan
Damai, Kuala Lumpur, di bawah pengurusan anak
syarikat Damai Senior Care Centre Sdn. Bhd.
(DSCCSB). Perkhidmatan yang ditawarkan oleh
DSCCSB merupakan satu industri yang berpotensi
besar pada Mmasa hadapan, terutamanya
memandangkan Malaysia sedang berdepan
dengan cabaran Negara Tua menjelang tahun
2030. Pada tahun tersebut, dianggarkan bahawa
lebih 15% daripada populasi negara, atau sekitar
5.3 juta penduduk, akan terdiri daripada warga
emas yang berusia 60 tahun ke atas. Senarai
perkhidmatan yang disediakan termasuklah
rehabilitasi, pengurusan post-operasi,
perkhidmatan ambulans, fisioterapi, hidroterapi,
serta penglibatan dalam aktiviti komuniti.
Penyediaan perkhidmatan yang menyeluruh ini
menjadikan pusat ini destinasi pilihan bagi warga
emas vang memerlukan penjagaan berkualiti
tingqi.

Berdasarkan laporan kewangan tahun 2023,
DSCCSB telah mencatatkan pendapatan
sebanyak RM310,887, yang diperoleh daripada
operasi pusat jagaan warga emas dan hasil
sewaan bilik. Namun begitu, syarikat masih
mengalami kerugian bersih sebanyak RM1,186,511
pada akhir tahun kewangan. Kos operasi yang
tinggi, terutamanya kos perkhidmatan sebanyak
RM173,237 dan perbelanjaan pajakan sebanyak
RM947,071, telah menjadi faktor utama yang
menyumbang kepada kerugian ini.

Walaupun terdapat cabaran dari segi kos, syarikat

DSCCSB telah mengenal pasti beberapa pelabur
yang berminat untuk bersama-sama
mengembangkan operasi pusat jagaan warga
emas ini. Perkongsian strategik dengan pelabur
luar akan membantu meningkatkan modal yang
diperlukan untuk memperluaskan perkhidmatan
sedia ada serta memperkenalkan inovasi baharu
dalam penjagaan warga emas, terutamanya dalam
menghadapi keperluan yang kian meningkat di
Malaysia.

Secara keseluruhannya, dengan adanya langkah
penstrukturan kos yang betul, pengurusan risiko
vang berkesan, dan penglibatan pelabur luar,
DSCCSB berpotensi menjadi peneraju dalam
iIndustri penjagaan warga emas. DSCCSB akan
terus berusaha untuk memperkukuhkan
kedudukannya dalam pasaran dengan
menawarkan perkhidmatan yang berkualiti tinggi,
sambil mengekalkan fokus terhadap pertumbuhan
dan keberhasilan kewangan jangka panjang.

Program Fi-Sabilillah

Sebagai institusi wakaf, AWQAF terus memainkan
peranan penting dalam memacu pembangunan
sosioekonomi  melalui  program-program  fi-
sabililah  Yayasan ZuriatCARE vyang telah
diagihkan dan dibelanjakan sebanyak RM75,770
sepanjang 2023. Ini termasuk sokongan kepada
komuniti yang terjejas, inisiatif kesihatan mental
dan kesejahteraan melalui kempen kesedaran
yang melibatkan kerjasama dengan Kementerian
Kesihatan Malaysia (KKM) dan pertubuhan bukan
kerajaan (NGO).

AWQAF terus menyokong Matlamat
Pembangunan Lestari (SDG) dan Pelan
Transformasi Ekonomi Bumiputera 2035 (PUTERA

35). Melalui pelaburan dalam sektor-sektor
strategik seperti kesihatan dan pendidikan,
AWQAF berusaha menjadi agen perubahan yang
membantu mengurangkan kemiskinan,
meningkatkan kesihatan, dan memperkasakan
ekonomi masyarakat Islam di Malaysia. AWQAF
turut memberi tumpuan kepada sektor-sektor
seperti pendidikan berkualiti (SDG 4), kesihatan

telah mengenal pasti potensi besar dalam sektor dan kesejahteraan (SDG 3), serta tindakan
ini. Untuk menangani cabaran kewangan, DSCCSB terhadap perubahan iklim (SDG 13).
sedang merangka strategi untuk menarik pelabur
luar bagi mengembangkan perniagaan ini.

membantu

pendidikan,
meningkatkan akses kepada pendidikan berkualiti
untuk pelajar-pelajar dari golongan rentan melalui

Pelaburan dalam

program biasiswa EduWAQF sebanyak
RM20,000. Ini bukan sahaja membuka peluang
kepada mereka untuk memperoleh pendidikan
oerkualiti, tetapi juga membantu membina modal
INsan yang lebih berdaya saing dan berilmu. Selain
itu, pelaburan dalam sektor kesihatan, seperti
melalui AHBWSB dan DSCCSB, memberi manfaat
Kepada kesejahteraan masyarakat secara
Keseluruhan dengan menyediakan perkhidmatan
kesihatan yang mampu milik dan berkualiti.

Melangkah ke hadapan, AWQAF akan terus
menumpukan usaha untuk memastikan setiap
pelaburan yang dibuat membawa impak sosial
dan ekonomi yang mampan. Melalui pendekatan
iInovatif dan berteraskan nilai-nilai Islam, AWQAF
akan memastikan setiap keputusan pelaburan
selari dengan matlamat memajukan Ummah dan
memupuk kesejahteraan sosial bagi generasi akan
datang.

PERTUMBUHAN KEWANGAN DAN
PELAN STRATEGI 5 TAHUN

FOKUS

AWQAF terus memperkukuhkan komitmennya
untuk menjadi peneraju dalam pembangunan
wakaf korporat dengan pelaksanaan pelan
strategik |lima tahun akan dating dengan
menetapkan arah tuju untuk meningkatkan modal
pasaran, mengembangkan aset, dan
meningkatkan impak sosial melalui pelaburan
yvang beretika dan berkesan.

AWQAF menumpukan pelaburan ke dalam
empat sektor penting yang telah menunjukkan
pertumbuhan berterusan sepetimana yang
disebutkan sebelum ini. Keempat-empat sektor
INi bukan sahaja dipilih kerana potensinya untuk
menghasilkan pulangan kewangan yang kukuh
tetapi juga kerana ia memberi kesan langsung
kepada kesejahteraan masyarakat. Pelaburan
dalam sektor-sektor ini diharap dapat membina
ekonomi Ummah vyang Ilebih mampan dan
menyokong usaha kerajaan untuk memperkasa
masyarakat Islam di Malaysia.

Kumpulan AWQAF telah memulakan langkah
aktif dalam mempelbagaikan sumber pendapatan
untuk memastikan kelangsungan perniagaan dan
kesinambungan aktiviti dalam mencapai objektif
organisasi. AWQAF berharap usaha ini akan
memperolehi pendapatan yang lebih tinggi dan
seterusnya meningkatkan manfaat yang dapat
disalurkan untuk pembangunan Ummah.

Strengthening Wormen.

Dalam sektor kesihatan, Kumpulan AWQAF telah
menetapkan sasaran untuk membuka 7 hingga 8
outlet CURVES dalam tempoh dua tahun akan
datang. AWQAF sedang mencari pelabur yang
berminat untuk bersama-sama mengembangkan
outlet CURVES. Dengan prestasi kewangan yvang
memberangsangkan pada tahun 2023, AWQAF
yakin bahawa potensi pelaburan dapat
diperluaskan, seterusnya memaksimakan
keuntungan dan pulangan daripada pelaburan
wakaf. Kumpulan AWQAF menawarkan peluang
kepada korporat dan individu yang berminat
untuk bekerjasama dalam membuka cawangan
baru CURVES. AWQAF berharap usaha ini akan
membuka lebih banyak peluang baru dalam
bidang kesihatan dan kecergasan.

1I

I

Dalam portfolio pelaburan pendidikan, pihak
pengurusan telah merancang beberapa aktiviti
pemasaran strategik untuk meningkatkan
bilangan pelajar di Al-Hamra, vyang Kkini
mempunyai kapasiti untuk menampung sehingga
600 orang pelajar. Dengan pertambahan jumlah
pelajar ini, AWQAF menjangka hasil tahunan
yang berpotensi antara RM4 juta hingga RM5 juta
dalam tempoh 2 hingga 3 tahun akan datang.
Usaha mendapatkan pelabur dalam bidang ini
juga sedang dipertimbangkan, dengan tumpuan
untuk memperkukuh sektor pendidikan yang
mampu menjana pulangan jangka panjang.

Selain itu, AESB sedang mengembangkan strategi
untuk mendapatkan pelbagai saluran pendapatan,
termasuk melalui perkhidmatan perundingan
dengan pihak luar yang berminat untuk membuka
sekolah baharu. Kerjasama ini bukan sahaja dapat
memperluaskan pengaruh AWQAF dalam industri
pendidikan, tetapi juga memberikan peluang
pendapatan tambahan yang signifikan melalui
yuran perundingan dan perkongsian pengetahuan
dalam pembangunan institusi pendidikan.

DSCCSB sedang merangka strategi untuk menarik
pelabur luar bagi mengembangkan perniagaan ini.
Syarikat telah mengenal pasti beberapa pelabur
yang berminat untuk menyertai pengembangan
operasi pusat jagaan warga emas ini. Perkongsian
strategik dengan pelabur luar diharapkan dapat
meningkatkan modal vyang diperlukan untuk
memperluaskan perkhidmatan sedia ada serta
memperkenalkan inovasi baharu dalam penjagaan
warga emas, terutama dalam menghadapi
permintaan yang semakin meningkat di Malaysia.

AWQAF juga akan meneroka industri digital
wakaf yang bertujuan untuk mencapai kestabilan
sistem kewangan melalui institusi wakaf yang
menggunakan sumber kewangan untuk pelaburan,
dengan pulangan yang memberi manfaat kepada
kesejahteraan ummah.

AWQAF sedang meneroka beberapa projek
bersama Majlis Agama Negeri-Negeri bagi
membangunkan hartanah  yang berpotensi
memberikan pulangan pelaburan vyang baik.

Projek-projek ini melibatkan pembangunan aset
wakaf strategik, yang bukan sahaja akan memberi
manfaat kepada institusi agama tetapi juga
menyumbang kepada pembangunan ekonomi
komuniti setempat. Dengan kerjasama erat antara
AWQAF dan Majlis Agama Negeri-Negeri, projek-
projek hartanah ini berpotensi menghasilkan
pendapatan yang mampan melalui penggunaan
aset wakaf untuk tujuan komersial seperti
pembinaan hartanah perniagaan, perumahan, dan
institusi  pendidikan, sekaligus meningkatkan
sumber kewangan bagi kesejahteraan ummah.

Kumpulan AWQAF memberi tumpuan kepada
strategi pertumbuhan jangka panjang vyang
dirancang bagi memastikan kelestarian dan daya
saing di masa hadapan.

Dengan pelan strategik yang jelas dan pelaburan
dalam sektor-sektor vyang berimpak tinggi,
AWQAF berada di landasan yang kukuh untuk
mencapai matlamatnya. Kejayaan dalam
mencapai matlamat ini bukan sahaja akan
membawa manfaat kepada pewakaf dan pelabur,
tetapi juga kepada masyarakat secara
keseluruhannya.

PENGHARGAAN DAN PENUTUP

Lembaga Pengarah, kami
mengucapkan setinggi-tinggi penghargaan
kepada semua ahli-ahli atas keyakinan dan
sokongan yang tidak berbelah bahagi terhadap
institusi Wakaf Korporat serta Kumpulan AWQAF.
Berkat sokongan dan kepercayaan daripada ahli-
ahli, pencapaian pelaburan dan kejayaan yang
memberi manfaat kepada Ummah akan terus
dipertingkatkan.

Bagi pihak

Kami mengucapkan ribuan terima kasih dan
penghargaan khusus kepada ahli-ahli Lembaga
Pengarah yang telah memainkan peranan penting
dalam merealisasikan visi ini, terutamanya kepada
Pn. Azizah Abdul Rahman, Puan Rafe'ah Ariffin,
Puan Sri Noorzilah Mohammed Ali, Datuk Dr.
Mohd Ghazali Md. Noor, dan Prof. Dr. Engku
Rabiah Adawiyah Engku Ali. Usaha mereka dalam
memartabatkan agenda Wakaf Korporat dan
mengangkat Kumpulan AWQAF ke tahap vyang
lebih  tinggli sangat dihargai. Kami juga
merakamkan penghargaan kepada Ahli Lembaga
Pengarah yang telah berundur, iaitu En. Abdul
Mohsein Mohd Shariff (sekarang menjawat
jawatan CEO Wakaf Pulau Pinang), Dr. Ridzwan
Bakar (sekarang menjawat jawatan CEO Yayasan
Wakaf Malaysia), dan Encik Adli Harith bin
Mahyuddin (mantan Setiausaha Agung DPIM) atas
sumbangan mereka yang tidak ternilai.

Penghargaan yang sama turut ditujukan kepada
pihak pengurusan dan semua warga Kkerja
Kumpulan AWQAF atas dedikasi mereka dalam
memperkembangkan agenda Wakaf Korporat.
Usaha ini telah dipimpin oleh En. lbrahim Adham
Asmail selaku Ketua Pegawai Operasi, dibantu
oleh Pn. Khairunnisa Mazlan sebagai Pengurus
Besar (Kewangan) dan En. Syamil Afifi Mohd
Nazari sebagai Penolong Pengurus Operasi.

Sumbangan besar mereka telah membolehkan
Kumpulan AWQAF mengatasi pelbagai cabaran,
terutama dalam menghadapi keadaan ekonomi
yang penuh dengan cabaran pada masa ini.

Kami juga merakamkan penghargaan kepada
pihak setiausaha syarikat Virtu Management
House Sdn Bhd, vyang diketuai oleh Puan
Fattiadriati Mohd Tareh dan Puan Fatintafrina
Mohd Tareh. Semoga Kumpulan AWQAF akan
terus berada di landasan yang tepat untuk
mencapai kejayaan vang lebih baik, insya Allah.

Kami menghargai semua ahli-ahli atas sumbangan,
kepercayaan, dan tanggungjawab yang diberikan
dalam usaha memajukan agenda Wakaf Korporat.

Institusi wakaf ini seharusnya dipandang bukan
hanya sebagal penyumbang, tetapi juga sebagai
entiti yang memacu pertumbuhan ekonomi
Ummah. Kumpulan AWQAF akan terus
memastikan aset wakaf yang diuruskan dapat
menghasilkan pendapatan dan manfaat vyang
berterusan. Kami berkeyakinan bahawa Kumpulan
AWQAF akan dapat melaksanakan perancangan

wakaf korporatnya dengan cemerlang,
Sebagai penutup, kami berharap Kumpulan menjayakan peranannya sebagai salah satu agen
AWQAF akan terus memastikan pelaksanaan pembangunan sosioekonomi Ummah, bukan
amanah vyang diberikan dijalankan dengan sahaja di Malaysia, malah di peringkat global.

sepenuhnya, dengan objektif untuk memberi
bantuan kepada lebih ramai yang memerlukan.

Bagi pihak Lembaga Pengarah AWQAF Holdings Bhd,

A\t

TAN SRI SITI SA'DIAH SHEIKH BAKIR
Pengerusi

WWM\

DATO" MOHAMMAD SAHAR MAT DIN
Timbalan Pengerusi

